
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara:

Naalakkersuisunut apeqqut:

1. Kiap akisussaaffigivaa nalilersussallugu pisortat illuutaat suliffeqarfiutaalluunniit soor-

lu assersuutigalugu atuakkanik atorniartarfik, ulluunerani paaqqinnittarfik imaluun-

niit atuarfik oqoqalersimanersoq imatut annertutigisumik illu matuneqartariaqarluni 

tamatumunngalu inatsisit suut tunngaviuppat?

2. Kiap akisussaaffigivaa nalilersussallugu inissiaq attartugassaq oqoqalersimanersoq 

imatut annertutigisumik attartortoq pisinnaatitaaffeqarluni ini qimassinnaallugu 

nutaamillu attartugassarsilluni tamatumunngalu inatsisit suut tunngaviuppat?

3. Oqummik siaruaattoqartillugu suliffeqarfik eqqorneqartillugu aammalu inissiaq 

eqqorneqartillugu inatsisitigut sukkut nikingasoqarpa?

4. Pasittaassisimangaanni suliffeqarfigisaq imaluunniit inissiaq oqoqalersimasoq taava 

sumut saaffiginnittoqassua aammalu taassumap kingorna susoqassua?

(Inatsisartuni ilaasortaq Niels Thomsen, Demokraatit)

Tunngavilersuut:

Namminersorluni Oqartussani sulisut amerlasuut angerlartinneqarput uangullu Inatsisartuni ilaa-

sortat Upernaakkut ataatsimiinnitsinni ullut kingulliit Kommuneqarfik Sermersuup ataatsimiittar-

fiani ingerlatissuagut. Tamatumunnga peqqutaasoq ilisimaneqartutulli tassaavoq Naminersorlutik 

Oqartussat illorsuaani oqummik nassaartoqarnera. 

Inuiaqatigiinni tamakkua nipaattumik eqqumiigineqarput innuttaasut amerlasuut misigigamik ul-

luinnarni  oqoqartumi  inuullutik  arlaannaannilluunnit  iliuuseqarfigineqanngitsumik.  Tamanna 

tunngavigalugu Demokraatit pingaartippaat erseqqissaavigineqassasoq susassaqarfimmi massak-

kut inatsisit atuuttut qanoq ittuunerat, taakkulu qulaani apeqqutigisat aallaavigalugit paasinissaat 

neriuutigivarput. 



 

Demokraatit ernummatigivaatoqoqarnermik ajornartorsiut inuiaqatigiitsinnut aningaasaqarnikku 

peqqissutsikkullu annertuumik ajornartorsiutaasinnaasoq. 

Aningaasat  eqqarsaatigigaanni  piviusuuvoq akisoorujussuusoq oquk peerutsissallugu inissianit 

saassunneqarsimasunit, aammalu ernummatigineqartutut ajornartorsiut annertutigippat inuiaqati-

giit kalaallit akiligassaqalernialerput annertuumik. 

Peqqinnissaq  eqqarsaatigigaanni  aamma  pitsaanngitsumik  isikkoqarpoq.  Inissiat  oqoqarnerisa 

qasuneq, niaqorlunneq, anersaartorniarnermi ajornartorsiorneq allallu takussutissat sapigaqarner-

mut assigusut pilersissinnaavai, kisiannili oquup aamma ataavarnerusumik ajoqusiisinnaavoq so-

orlu issanngusarneq aammalu sapigaqarnermut assigusut ataavartut. 

Apeqqutit akeqquneqarput ullut suliffiit naliginnaasut qulit iluanni.


